
తెలుగు దినపత్రిక జయభేరి దినపత్రిక, జయభేరి ఛానల్‌లో 
నిఖారస్ైన జర్నలిస్టు లుగా నిలబడాలనుకుంటున్నారా?

అన్ని తరహా వార్తలు..  కథనాలు... 
ఎలాంటి ఆంక్షలు లేకుండా రాయాలనుకుంటున్నారా? 

మీ కలాలకు పదును పెట్టండి....

9391 544 889 call me

ఆసక్తి కలిగిన యువతి యువకులకు అవకాశం
అనుభవం ఉన్నవారికి ప్రాధాన్యత

email: jayabherinews@gmail.com, www.jayabheridaily.com

విలేకర్లు  కావలెను

మ‌రో చోట ల్యాండైన 
విక్ర‌మ్ ల్యాండ‌ర్‌

న్యూఢిల్లీ సెప్టెంబర్ 4 :
 చంద్ర‌యాన్‌-3 మిష‌న్ సూప‌ర్ స‌క్సెస్‌ఫుల్‌గా కొన‌సాగుతోంది. తాజాగా విక్ర‌మ్ ల్యాండ‌ర్‌ను 
మ‌ళ్లీ సాఫ్ట్ ల్యాండింగ్ చేశారు. చంద్రుడి ఉప‌రిత‌లంపై మ‌రో చోట విక్ర‌మ్ ల్యాండైంది. దీనికి 
సంబంధించిన విష‌యాన్ని ఇస్రో ఇవాళ త‌న సోష‌ల్ మీడియా అకౌంట్ ఎక్స్‌లో వెల్ల‌డిం-
చింది. తాము ఇచ్చిన క‌మాండ్‌కు విక్ర‌మ్ స‌క్ర‌మంగా స్పందించిన‌ట్లు  ఇస్రో చెప్పింది. ఆగ‌స్టు  
23వ తేదీన తొలిసారి చంద్రుడి ద‌క్షిణ ద్రువంపై విక్ర‌మ్ ల్యాండైన విష‌యం తెలిసిందే. అయితే 
తాజాగా మిష‌న్ ల‌క్ష్యంలో భాగంగా ఆ ల్యాండ‌ర్‌ను మ‌రో చోట దించారు. దీని కోసం నిర్వ-
‌హించిన హాప్ ఎక్స్‌ప‌రిమెంట్ విజ‌య‌వంతం అయిన‌ట్లు  ఇస్రో తెలిపింది.క‌మాండ్ ఇచ్చిన 
త‌ర్వాత విక్ర‌మ్ ల్యాండ‌ర్ ఇంజిన్లు  ఫైర్ అయ్యాయని, ఆ త‌ర్వాత ఆ ల్యాండ‌ర్ దాదాపు 40 
సెంటీమీట‌ర్ల మేర‌కు పైకి లేచి.. సుమారు 30 నుంచి 40 సెంటీమీట‌ర్ల దూరంలో సుర‌క్షితంగా 
ల్యాండ్ అయిన‌ట్లు  ఇస్రో వెల్ల‌డించింది. ఈ మిష‌న్‌కు చెందిన వీడియోను కూడా ఇస్రో త‌న 
ఎక్స్ అకౌంట్‌లో పోస్టు  చేసింది. విక్ర‌మ్ ల్యాండ‌ర్ చేప‌ట్టిన ప్ర‌యోగం చాలా కీల‌క‌మైంద‌ని 
ఇస్రో తెలిపింది. భ‌విష్య‌త్తులో చేప‌ట్ట‌బోయే ప్ర‌యోగాల‌కు ఇది నాందిగా నిలుస్తుంద‌ని వెల్ల-
‌డించింది. ఒక‌వేళ చంద్రుడి నుంచి మ‌ళ్లీ భూమ్మీద‌కు శ్యాంపిల్స్ తీసుకురావాల‌న్నా, లేక 
మాన‌వుల త‌ర‌లింపు ప్ర‌క్రియ చేప‌ట్టా ల‌న్నా, ఇవాళ నిర్వ‌హించిన ప్ర‌యోగాం కీల‌క‌మైంద‌ని 
ఇస్రో తెలిపింది.విక్ర‌మ్ ల్యాండ‌ర్‌కు చెందిన అన్ని సిస్ట‌మ్స్ నార్మ‌ల్‌గా ప‌నిచేస్తున్న‌ట్లు  ఇస్రో 
పేర్కొన్న‌ది. ర్యాంప్‌ను మోహ‌రించామ‌ని, చేస్ట్‌, ఐఎల్ఎస్ఏ ప‌రిక‌రాలు ఫోల్డ్ అయ్యాయ‌ని, 
ప‌రీక్ష పూర్తి అయిన త‌ర్వాత అవి మ‌ళ్లీ య‌ధావిధిగా త‌మ ప‌ని చేస్తున్న‌ట్లు  ఇస్రో చెప్పింది.

ట్రాఫిక్‌ను తప్పించుకునేందుకు 
ఏకంగా ఫుట్‌ ఓవర్‌ బ్రిడ్జి  పైకి

న్యూ డిల్లీ సెప్టెంబర్ 4 :

ప్రముఖ నగరాల్లో  ట్రాఫిక్‌ సమస్యల గురించి ప్రత్యేకంగా చెప్పాల్సినపనిలేదు. ఒక్కసారి ట్రా-
ఫిక్‌లో ఇరుక్కుపోయామంటే అంతే సంగతులు. గంటల తరబడి అక్కడే చిక్కుకుపోవాల్సి 
ఉంటుంది. అయితే, ఆటో, కారు, బస్సులు మాత్రం ముందు వాహనాలు కదిలే వరకూ వేచి 
ఉండాల్సిందే.అయితే, దేశ రాజధాని ఢిల్లీ లో ఓ ఆటో డ్రైవర్‌) మాత్రం ట్రాఫిక్‌ను తప్పించుకు-
నేందుకు తన మూడు చక్రాల వాహనాన్ని ఏకంగా ఫుట్‌ ఓవర్‌ బ్రిడ్జి ఎక్కించేశాడు. ఇందుకు 
సంబంధించిన వీడియో ప్రస్తుతం వైరల్‌ అవుతోంది. ఈ ఘటనపై స్పందించిన పోలీసులు ఆటో 
డ్రైవర్‌ను 25 ఏళ్ల మున్నాగా గుర్తించారు. ఈ మేరకు అతడిని అరెస్ట్‌ చేసి ఆటోన సీజ్‌ చేశారు.

జీ20 చైనా అధ్య‌క్షుడు 
జీ జిన్‌పింగ్ డుమ్మా?

 ఢిల్లీలో జ‌ర‌గ‌నున్న జీ20 శిఖ‌రాగ్ర స‌మావేశాల‌కు చైనా అధ్య‌క్షుడు జీ జిన్‌పింగ్ డుమ్మా కొట్టే 
అవ‌కాశాలు ఉన్నాయి. ఆయ‌న ఆ స‌ద‌స్సుకు హాజ‌ర‌య్యే అవ‌కాశాలు లేవ‌ని ఊహాగానాలు 
వినిపిస్తున్నాయి. ఈ నేప‌థ్యంలో అమెరికా అధ్య‌క్షుడు జో బైడెన్ స్పందించారు. జిన్‌పింగ్ 
గైర్హా జ‌రు త‌న‌ను నిరాశ‌కు లోను చేస్తుంద‌న్నారు. ఢిల్లీలో జ‌రిగే స‌మావేశాల్లో  పాల్గొ నేందుకు 
8వ తేదీన బైడెన్ ఇండియాకు రానున్నారు. అయితే ఆ స‌మావేశాల‌కు జిన్‌పింగ్ వ‌స్తార‌ని 
తొలుత ప్ర‌చారం జ‌రిగింది. కానీ ఆయ‌న త‌న ప్లాన్  మార్చుకున్న‌ట్లు  కొన్ని

మరో వివాదంలో 
మైనంపల్లి

హైదరాబాద్, సెప్టెంబర్ 4, (న్యూస్ పల్స్)

మల్కాజ్ గిరి ఎమ్మెల్యే మైనంపల్లి హనుమంతరావు ఇటీవల వార్తల్లో  ఎక్కువ నిలుస్తున్న 
సంగతి తెలిసిందే. కొద్ది రోజుల క్రితం బీఆర్ఎస్ అగ్రనేతల్లో  ఒకరైన మంత్రి హరీశ్ రావుపై 
వ్యాఖ్యలు చేశారు. బీఆర్ఎస్ అగ్రనేతల గురించి కూడా మాట్లా డిన ఆడియో రికార్డింగ్ 
లు బయటికి వచ్చాయి. తాను కేసీఆర్, కేటీఆర్ ఎవరికీ భయపడబోనని తేల్చి చెప్పారు. 
తాజాగా ఎమ్మెల్యే మైనంపల్లి హనుమంతరావు మరో వివాదంలో చిక్కుకున్నారు. మైనంప-
ల్లిపై బీజేవైఎం జాతీయ కోశాధికారి సాయి ప్రసాద్ రాష్ట్ర ఎన్నికల అధికారి, డీజీపీకి ఫిర్యాదు 
చేశారు. పోలీసులను ఉపయోగించి మైనంపల్లి తప్పుడు కేసులు బనాయిస్తున్నారని సాయి 
ప్రసాద్ తన ఫిర్యాదులో పేర్కొన్నారు. అయితే, సాయి ప్రసాద్ ఇచ్చిన ఫిర్యాదుపై విచారణ 
చేపట్టా లని తెలంగాణ డీజీపీ, మేడ్చల్ జిల్లా  కలెక్టర్‌కు రాష్ట్ర ఎన్నికల అధికారి వికాస్ రాజ్ 
ఆదేశాలు జారీ చేశారు.మరోవైపు, ఎమ్మెల్యే మైనంపల్లి హనుమంతరావు కొంతకాలంగా 
అజ్ఞా తంలోకి వెళ్లినట్లు  సమాచారం. ఆయన తనతో పాటు తన కుమారుడికి కూడా టికెట్ 
ఇవ్వాలని కోరిన సంగతి తెలిసిందే. బీఆర్ఎస్ పార్టీ అందుకు ఒప్పుకోకపోవడంతో ఎమ్మెల్యే 
రెబల్ గా వ్యవహరిస్తున్నారు. తాజాగా ఆయన చెప్పిన డెడ్ లైన్ నిన్నటితో ముగియగా.. ఏ 
నిర్ణయం తీసుకుంటారనే దానిపై ఉత్కంఠ నెలకొంది. ఏ క్షణమైనా సస్పెండ్ అనే లీకులు 
వస్తున్నాయి. కానీ ఆయన సైలెంట్ గా ఉంటే అంతా సర్దుకు పోతుందని బీఆర్ఎస్‌లోని ఓ 
వర్గం గట్టి నమ్మకంతో ఉంది. బీఆర్ఎస్ సోషల్ మీడియా టీం కూడా మైనంపల్లికి వ్యతిరే-
కంగా పోస్టు లు ఆపేసింది. సిద్దిపేటలోనే ఓడిస్తానని సవాల్ చేశారు.  మైనంపల్లి సవాళ్లను 
చూస్తే... హరీష్ రావును పూర్తి స్థా యిలో టార్గెట్ చేశారని అర్థం చేసుకోవచ్చు. మైనంపల్లికి, 
హరీష్ రావుకు పాత గొడవలు ఉన్నాయా అంటే.. లేవనే సమాదానం వస్తుంది. బీఆర్ఎస్ 
వర్గా ల నుంచి వస్తున్న సమాచారం మేరకు మైనంపల్లి తన కుమారుడికి టిక్కెట్ విషయంలో 
తగ్గే అవకాశం లేదని.. ఆయన పార్టీ మారిపోవడం ఖాయమని కూడా ప్రచారంలో ఉన్నారు. 
కానీ, ఆయన లాంటి నేతలు వదులుకోవడం ఇష్టం లేని కేసీఆర్.. దారికి తెచ్చుకునేందుకు 
ప్రయత్నిస్తున్నారని అంటున్నారు.

వానలే..
వానలు

హైదరాబాద్ లో కురుస్తు న్న వర్షా లకు లోతట్టు  ప్రాంతాలు జలమయం అయ్యాయి. చాలా ప్రాంతాల్లో  రోడ్లపై వర్షం నీరు వేగంగా ప్రవహిస్తోం ది. భారీ 
వర్షా నికి జన జీవనం పూర్తిగా అస్తవ్యస్తం అయ్యింది. ఈ క్రమంలో హైదరాబాద్ గాంధీ నగర్ పోలీస్ స్టేషన్ పరిధిలో విషాదం చోటు చేసుకుంది. హుస్సేన్ 
సాగర్ నాలాలో పడి ఓ మహిళ గల్లంతైంది. తన అమ్మ కనిపించడం లేదని సదరు మహిళ కుమార్తె గాంధీనగర్ పోలీసులకు ఫిర్యాదు చేసింది. గాంధీ 
నగర్ పోలీస్ స్టేషన్ పరిధిలోని ఎస్‌బీఐ కాలనీ దామోదరం సంజీవయ్య నగర్‌లో లక్ష్మీ (55) అనే మహిళ ఉంటుంది. ఆమెకు ముగ్గు రు కుమార్తెలు. 
ముగ్గు రుకి వివాహం అవ్వడంతో ఇంట్లో  ఆమె ఒంటరిగా ఉంటోంది. ఇటీవల వర్షా నికి గోడ కూలిపోవడంతో.. ప్రహరీ లేక లక్ష్మీ ఇబ్బందులు పడుతోంది. 
అయితే ఆమె కనిపించకుండా పోయింది. ఇంటి వద్ద పగిలిన గాజులు కనిపించడంతో.. నాలాలో పడిపోయినట్లు  కుటుంబ సభ్యుల అనుమానం వ్యక్తం 
చేస్తు న్నారు. లక్ష్మి ఇంట్లో  గ్యాస్ స్టవ్‌పై వంట చేస్తోం ది. బియ్యం గిన్నె స్టవ్‌పై ఉంది. అలానే సెల్ ఫోన్ చార్జింగ్ పెట్టి ఉండడం, అక్కడే చెప్పులు కూడా 
ఉండడంతో.. ఆమె హుస్సేన్ సాగర్ నాలాలో పడిపోయినట్లు  కుటుంబ సభ్యులు అనుమానం వ్యక్తం చేస్తు న్నారు. 

2

న్యూఢిల్లీ, సెప్టెంబర్ 4, (న్యూస్ పల్స్)
జీ-20 సదస్సును భారత ప్రభుత్వం ప్రతిష్ఠా త్మకంగా 
తీసుకుంది. సమావేశాలకు వచ్చే ప్రముఖులకు అతిథి మర్యా-
దలు చేసేందుకు ప్రత్యేక ఏర్పాట్లు  చేస్తున్నారు.  ప్రపంచ దే-
శాధినేతలకు చక్కటి ఆతిథ్యం ఇచ్చేందుకు అధికారులు 
ఏర్పాట్లు  చేపడుతున్నారు. వారి కోసం దేశ రాజధాని ఢిల్లీలో 
ప్రముఖ హోటళ్లను ఇప్పటికే బుక్‌ చేశారు. సదస్సుకు వచ్చే ప్ర-
తినిధులకు వారికి భారత వంటలను రుచి చూపించేందుకు, 

భారత ఆతిథ్యాన్ని పరిచయం చేసేలా హోటళ్ల నిర్వాహకులు 
చర్యలు తీసుకుంటున్నారు. అతిథులకు స్వాగతం పలకడం 
దగ్గర నుంచి వారికి బస, వంటకాల ఏర్పాట్లపై హోటల్లు  ప్ర-
త్యేక దృష్టి పెట్టా యి. అతిథులను మెప్పించేందుకు హోటళ్ల-
ను రంగుల పూలతో అందంగా అలంకరిస్తున్నాయి. వారికి 
ఏమాత్రం లోటు రాకుండా చర్యలు తీసుకుంటున్నారు. 
అతిథులకు విదేశీ వంటకాలతో పాటు భారత రుచులను 
పరిచయం చేసేందుకు ఏర్పాట్లు  

జీ 20కు హస్తి న ముస్తా బు
ఢిల్లీ కి రానున్న దేశాధినేతలు

2

మిగతా 2 లో
మిగతా 2 లో



2 జనరల్ న్యూస్మంగళవారం
05.09.2023

బోడుప్పల్లో  సిఏ ఫర్మ్ ప్రారంభోత్సవం
మేడిపల్లి, సెప్టెంబర్ 4   :   

బోడుప్పల్  మున్సిపల్ కార్పొరేషన్ 5వ డివిజన్ లోని గల ఎన్ఐఎన్ కాలనీ రోడ్ 
నం. 09 లో జరిగిన సిఏ ఫర్మ్ ప్రారంభోత్సవం జరిగింది. ఈ కార్యక్రమంలో ముఖ్య 
అతిధులుగా బోడుప్పల్ కార్పొరేటర్లు  పోగుల నర్సింహ రెడ్డి,సింగిరెడ్డి పద్మరెడ్డి, 
మేడ్చల్ జిల్లా  కాంగ్రెస్ పార్టీ బి బ్లా క్ ప్రధాన కార్యదర్శి కొత్త కొషోర్ గౌడ్,విశ్వం 
గుప్తా,బోడుప్పల్ యూత్ కాంగ్రెస్ అధ్యక్షులు ఆసర్ల బీరప్ప, బిజెపి నాయకుడు 
సురేష్ యాదవ్ పాల్గొ ని సీఏ అఖిల్ కుమార్ ని అభినందించటం జరిగింది.ఈ 
సందర్బంగా వారు మాట్లా డుతూ ఫర్మ్ అభివృద్ధికి మా వంతు సహకారం అంది-
స్తామని అఖిల్ కుమార్ అన్నారు.

తెలంగాణ పెట్రోలియం ట్యాంకర్స్ 
యూనియన్ ఆర్థిక సహాయం
మరణించిన యూనియన్ సభ్యుడికి 
1,90,000/- సహాయం

మేడిపల్లి, సెప్టెంబర్ 4 : 

తెలంగాణ పెట్రోలియం ట్యాంకర్స్  డ్రైవర్స్,క్లీనర్స్,వర్కర్స్ యూనియన్ చర్లపల్లి  
అధ్యక్షుడు ఉదయ్ కుమార్ (బాబు) ఆధ్వర్యంలో  తమ సహచర  డ్రైవర్ కావలి 
కుమార్ ఆకస్మిక మరణంతో తమను కలిసి వేసిందని,తమ యూనియన్ ఆధ్వ-
ర్యంలో  సభ్యులందరూ సమిష్టిగా పోగుచేసి 1,90,000 రూపాయలను కావలి 
కుమార్ కుటుంబ సభ్యులకు తమ వంతు సహాయంగా  అందించి అండగా నిలిచా-
రు.ఈ సందర్భంగా యూనియన్ అధ్యక్షుడు ఉదయ్ కుమార్ మాట్లా డుతూ తోటి 
స్నేహితుడు మరణించడం తీరని లోటనే వారి కుటుంబానికి యూనియన్ సభ్యు-
లందరూ భవిష్యత్తులో కూడా ఇదే స్ఫూర్తితో అండగా ఉంటామని,ఈ సందర్భంగా 
యూనియన్ సభ్యులందరికీ మనలో ఒకడిగా సహాయ సహకారం చేసినందుకు ప్ర-
త్యేక ధన్యవాదాలు తెలిపారు.తమకు ఆర్థిక శుభాకాంక్షలు తెలిపినందుకు కావలి 
కుమార్ కుటుంబ సభ్యులు యూనియన్ సభ్యులందరికీ కృతజ్ఞతలు తెలిపారు.

 

జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ అభివృద్ధిలో 
నెంబర్ వన్.. అని డబ్బా కొట్టు కుంటున్న పాలక 
వర్గా నికి తేలికపాటి వర్షా నికి ప్రధాన రహదారులు 
కాలనీలో జలమయం అయ్యి ప్రజలు తీవ్ర ఇబ్బందు-
లు పడుతుంటే మాత్రం కండ్లు  కనిపిస్త లేవు.. మూడేళ్లు -
గా వస్తున్న పూర్తవని ఎస్ ఎన్ డి పి పనులు ఒకవైపు.. 
ఉప్పల్ నారపల్లి ఎలివేటర్ కారిడార్ పనులు పూర్తి 
కాకపోవడంతో పీర్జా దిగూడ మున్సిపల్ కార్పొరేషన్ 
ప్రజలు ప్రమాదాల బారిన పడుతూ తీవ్ర ఇబ్బందులు 
పడుతున్నారు. ఈ నేపథ్యంలో పీర్జా దిగూడ కాంగ్రెస్ 
పార్టీ అధ్యక్షుడు తుంగతుర్తి రవి స్పందిస్తూ తేలికపాటి 
వర్షం పడ్డ కార్పొరేషన్ ప్రజలు బిక్కు బిక్కు మంటూ 
కాలం వెల్లదీస్తున్నారని, మూడు సంవత్సరాల క్రితం 
సుమారు 110 కోట్ల నిధులతో ప్రారంభమైన ఎస్ ఎన్ 
డి పి పనులు పూర్తికాక కార్పొరేషన్ లోని కాలనీలు 
నీట మునిగి ప్రజలు ఇబ్బందులు పడుతుంటే పాలక-

వర్గం ప్రజా సమస్యలను గాలికి వదిలేసిందని,ఉప్పల్-
నారపల్లి కారిడార్ పనులు పూర్తికాక నిత్యం రద్దీగా 
ఉండే వరంగల్ ప్రధాన రహదారి గుంతల మయం 
కావడంతో వాహనదారులు ప్రజలు ప్రమాదాల 
బారిన పడుతున్నారని,ఇప్పటికైనా ప్రజాప్రతినిధులు 
కళ్ళు తెరిచి యుద్ధప్రతిపదికన ఎస్ ఎన్ డి పి పనులు 

పూర్తి చేసి వరదల బారి నుండి పీర్జా దిగూడ ప్రజలను 
రక్షించాలని,కేంద్ర,రాష్ట్ర ప్రభుత్వాలు ఒకరిపై ఒకరు 
నిందలు వేసుకుంటూ రాజకీయ లబ్ధి కోసం ప్రయ-
త్నాలు మానుకోవాలని అతి త్వరగా ఉప్పల్ ఎలివేటె-
డ్  కారిడార్ పనులు పూర్తిచేయాలని తుంగతుర్తి రవి 
డిమాండ్  చేస్తున్నారు.

సైనిక్ పూరి లోని బిఆర్ఎస్ పార్టీ కార్యాలయం లో ఉప్పల్ నియోజకవర్గ 
బిఆర్ఎస్ పార్టీ ఎమ్మెల్యే అభ్యర్థి బండారి లక్ష్మారెడ్డి ని బిఆర్ఎస్ సీనియర్ 

నాయకులు బన్నాల ప్రవీణ్ ముదిరాజ్ ఆధ్వర్యంలో మర్యాద పూర్వకంగా 
కలిసిన చిలుకానగర్ డివిజన్ మహిళ నాయకురాల్లు .

- జయభేరి, ఉప్పల్ 

జయభేరి, ఉప్పల్ :
ఉప్పల్ శాసనసభ బారాస అభ్యర్థి బండారి లక్ష్మా-
రెడ్డి చారిటబుల్ ట్రస్ట్ ఆధ్వర్యంలో ఆరోగ్య సేవా 
కార్యక్రమాలు చేపట్టా రు. అందులో భాగంగా నేడు 
నాచారం డివిజన్ నల్లకుంట లో స్థా నిక కార్పొరే-
టర్ శాంతి సాయి జేన్ శేకర్ తో కలిసి ప్రారంభిం-
చారు. ప్రతి సంవత్సరానికి కుటుంబం మొత్తానికి 
ఐదు లక్షల వరకు ఉచిత వైద్యం. 1800జబ్బులకు 
పైగా ఐదు లక్షల వరకు కార్పొరేట్ స్థా యి ఉచిత 
వైద్యం. ప్రతి కుటుంబానికి ప్రతి కుటుంబ సభ్యుల-
కి వేరువేరు కార్డు లు ఇవ్వడం జరుగుతుంది. తెల్ల 
రేషన్ కార్డు  ఉన్న ప్రతి ఒక్కరు ఈ పథకానికి అర్హు లు 
ఆరోగ్య మిత్రులు ఇంటింటికి తిరిగి ఈ ప్రక్రియను 
కొనసాగిస్తున్నారు. 
తెల్ల రేషన్ కార్డు  ఉన్న ప్రతి ఒక్కరు బండారి లక్ష్మన్న 
సేవలను వినియోగించుకోవాలని, అలాగే ఇదే కా-
ర్యక్రమంలో కొత్త ఓటరు నమోదు ఉచితంగా చేయ-

బడునని 18 సంవత్సరాలు నిండినటువంటి ప్రతి 
ఒక్కరూ ఓటరు నమోదు చేసుకోవాలని కోరారు. 
ఈ కార్యక్రమంలో బిఆర్ఎస్ రాష్ట్ర నాయకులు 

సాయి జేన్ శేఖర్, బిఆర్ఎస్ నాచారం డివిజన్ 
సీనియర్ నాయకులు, పార్టీ కార్యకర్తలు తదితరులు 
పాల్గొ న్నారు.

యూపీ బారబంకిలో ఘోరం
కుప్పకూలిన మూడంతస్తు ల భవనం.. 
శిథిలాల కింద పలువురు

జయభేరి, లక్నో: 

ఉత్తర ప్రదేశ్‌ బారబంకిలో ఘోర ప్రమాదం చోటు చేసకుంది. మూడంతస్థు ల 
భవనం ఒకటి కుప్పకూలి.. ఇద్దరు మృతి చెందారు. చికిత్సలో శిథిలాల కింద 
మరికొందరు చిక్కుకుని ఉండడం, క్షతగాత్రుల్లో  పలువురి పరిస్థితి విషమంంగా 
ఉండడంతో మృతుల సంఖ్య పెరిగేలా కనిపిస్తోంది. ఆదివారం అర్ధరాత్రి దాటాక 
ఉన్నట్ల ుండి.. భవనం కుప్పకూలింది. సమాచారం అందుకున్న పోలీసులు.. 
సహాయక బృందాలతో ఘటనాస్థలానికి చేరుకున్నారు. పన్నెండు మందిని శిథిలా 
నుంచి బయటకు తీశారు. వీళ్లలో ఇద్దరు ఆస్పత్రికి తరలించాక మృతి చెందారు. ఈ 
ఘటనకు సంబంధించి అదనపు సమాచారం అందాల్సి ఉంది..

జయభేరి, ఏలూరు :
ఏలూరు జిల్లా  చింతలపూడి మండలం ఫాతిమా-
పురం గ్రామం దగ్గరలో ఉన్న చెక్ పోస్ట్ సమీపంలో 
AP 39 UL 76 32 బొలేరా వాహనంలో వెళ్తున్న 
పిడిఎస్ బియ్యంను విజిలెన్స్ మరియు పౌరసరఫ-
రాధికారులు సీజ్॥  చేసినారు.  సంబంధిత బొలెరో 
వాహనంలో నాలుగు (4) టన్నుల పిడిఎస్ బియ్యం 
ను కార్డు దారుల వద్ద  నుండి అక్రమంగా 10 రూ/ 
నుండి  12 రూ/ కోనుగోలు చేసి  తిరిగి వాటిని తెల్ల 
సంచుల  లోనికి నింపి వాటిని బహిరంగ మార్కె-
ట్టు  మరియు కాకినాడ పోర్టు  నకు తరలించుటకు 
తీసుకొని పోవుచున్నారని దర్యాప్తులో తెలిసినదని 
అధికారులు తెలియపరిచినారు. ప్రాథమికంగా  
చింతకాయల గురునాథం అనే  డ్రైవర్ కం ఓనర్ తన 
విచారణలో సదరు బియ్యం పెద్దిరెడ్డి రామచందర్రా-
వు మరియు దీపు లకు చెందినవని వారు అక్రమం-
గా శంకు చక్రధరపురం చింతలపూడి, చాట్రాయి  
నూజివీడు పరిసర ప్రాంతం నుండి కొనుగోలు చేసి-
నట్లు  తెలిపి ఉన్నారు. 
పరిశీలించిన సాక్షాలను మరియు దర్యాప్తులను 
ఆధారంగా సదరు పెద్దిరెడ్డి రామచందర్రావు దీపు 

మరియు  ఇతరులను నిత్యవసర వస్తువుల చట్టం, 
1955 ప్రకారం 6A కేసు మరియు 7(1) సివిల్ 
మరియు క్రిమినల్ చర్యలను తీసుకొనబడునని 
తేలిపి యున్నారు. 
సీజ్ చేయబడిన పిడిఎస్ బియ్యం నాలుగు(4) 
టన్నులు విలువ సుమారుగా 72000/మరియు 

వాహనం బొలెరో ఏపీ 39 యుఎల్ 76 32 విలువ 
5 లక్షలు మొత్తం వేరసి 5,72,000. ఈ దాడులు 
నిరంతరం కొనసాగుతాయని ఈ దాడుల్లో  పాల్గొ -
న్న జిల్లా  పౌరసరఫరా  అధికారి ఆర్ఎస్ఎస్ సత్యనా-
రాయణ రాజు  ,  విజిలెన్స్ సర్కిల్ ఇన్స్పెక్టర్ విల్సన్  
మరియు వారి సిబ్బంది తెలిపి ఉన్నారు.

జయభేరి, శ్రీహరికోట :

రాకెట్ ప్రయోగాల సమయంలో వినిపించే గొంతు 
మూగబోయింది. ఇస్రో సైంటిస్ట్ valamrmati హఠా-
త్తుగా కన్నుమూశారు. శనివారం చెనన్ైలోని ఓ ఆస్పత్రిలో 
చికిత్స పొందుతూ ఆమె గుండెపోటుతో చనిపోయారు. 
వాలార్మతి చివరిసారిగా జులై 14న ఇస్రో ప్రతిష్టా త్మకం-
గా ప్రయోగించిన చంద్రయాన్-3 ప్రయోగం సమయంలో 
కౌంట్ డౌన్ చెప్పారు. ఇస్రో చేపట్టే ఎన్నో ప్రయోగాల 
సమయంలో లైవ్ స్ట్రీమింగ్కు ఆమె వాయిస్ ఇచ్చేవారు. 
ఇస్రో ప్రయోగాల సమయంలో వినిపించే వాలార్మతి 
గొంతు దేశ ప్రజలందరి గుండెల్లో  నిలిచిపోయింది. ఆమె 
మృతికి ఇస్రో సైంటిస్టు లు సంతాపం తెలిపారు. 1959లో 
తమిళనాడులోని అరియలూర్‌లో జన్మించిన వలార్మతి 
1984లో ఇస్రోలో సైంటిస్ట్‌గా చేరారు. మాజీ రాష్ట్రప-
తి అబ్దుల్‌  కలాం పేరుతో ఏర్పాటు చేసిన పురస్కారాన్ని 
మొదటిసారిగా 2015లో వాలార్మతి అందుకున్నారు. చి-
వరిసారిగా చంద్రయాన్‌-3  మిషన్‌ రాకెట్‌కు వలార్మతినే 
కౌంట్‌డౌన్‌ చెప్పడం విశేషం.

తేలికపాటి వర్షా నికి రోడ్లు  జలమయం
	 ఎస్ ఎన్ డి పి పనులలో తీవ్ర నిర్లక్ష్యం
	 ముందుకు సాగని ఉప్పల్- నారపల్లి  

కారిడార్ పనులు
	 పీర్జా దిగూడ ప్రజలకు తప్పని తిప్పలు
	 వరదల భారీ నుండి ప్రజలను 

రక్షించాలని తుంగతుర్తి రవి 
డిమాండ్

బండారి లక్ష్మారెడ్డి  చారిటబుల్ ట్రస్ట్  ఆధ్వర్యంలో 

ఉచిత ఆరోగ్య కార్డు లు

అక్రమ రేషన్ వ్యాపారులపై 
ఉక్కు పాదం మోపిన అధికారులు

ఇస్రోలో 
విషాదం.. 
కౌంట్ డౌన్ చెప్పే 
సైంటిస్ట్  మృతి

	  మొదటిపేజీ తరువాయి

జీ20 చైనా అధ్య‌క్షుడు 
జీ జిన్‌పింగ్ డుమ్మా?
మీడియా క‌థ‌నాలు ద్వారా తెలుస్తోంది. జిన్‌పింగ్ 
స్థా నంలో ఆ దేశ ప్ర‌ధాని లీ కియాంగ్ త‌మ ప్ర‌తినిధుల 
బృందంతో హాజ‌ర‌య్యే అవ‌కాశాలు ఉన్నాయ‌ని భావి-
స్తున్నారు. ప్ర‌స్తుతం భార‌త్, చైనా మ‌ధ్య ఉద్రిక్త‌త వాతా-
వ‌ర‌ణం ఉన్న విష‌యం తెలిసిందే. ఇటీవ‌ల చైనా రిలీజ్ 
చేసిన కొత్త మ్యాప్ ప‌ట్ల భార‌త్ ఆందోళ‌న వ్యక్తం చేసింది. 
అరుణాచ‌ల్ ప్ర‌దేశ్‌, అక్సాయ్ చిన్ ప్ర‌దేశాల‌ను త‌మ 
భూభాగంలో ఉన్న‌ట్లు  చైనా త‌న మ్యాప్‌లో ప్ర‌చురించింది. 
దీన్ని భార‌త్ ఖండిస్తూ త‌న నిర‌స‌న‌ను వ్య‌క్తం చేసింది. ఈ 
నేప‌థ్యంలో రెండు దేశాల మ‌ధ్య మ‌ళ్లీ ప్ర‌చ్ఛ‌న్న వాతావ‌ర-
‌ణం నెల‌కొన్న‌ది. అందుకే జిన్‌పింగ్ జీ20 స‌మావేశాల 
కోసం ఇండియా రావ‌డం లేద‌న్న అభిప్రాయాలు వ్య‌క్తం 
అవుతున్నాయి.
జిన్‌పింగ్ రాక‌పోవ‌డం నిరాశ‌కు గురి చేస్తుంద‌ని బైడెన్ 
అన్నారు. ఆదివారం ఆయ‌న మీడియాతో మాట్లా డుతూ 
ఈ వ్యాఖ్య‌లు చేశారు. అయినా తాను జిన్‌పింగ్‌ను క‌లు-
సుకోనున్న‌ట్లు  చెప్పారు. గ‌త ఏడాది ఇండోనేషియాలో 
ఇద్ద‌రూ భేటీ అయ్యారు. మ‌ళ్లీ ఆ నేత‌లిద్ద‌రూ న‌వంబ‌ర్‌లో 
జ‌రిగే అపెక్ స‌మావేశాల్లో  పాల్గొ నే ఛాన్సు ఉంది.

జయభేరి, హైదరాబాద్, సెప్టెంబర్ 4 :
ఏం కొనేటట్టు  లేదు ఏం తినేటట్టు  లేదు అనే 
చందంగా ఉంది మధ్యతరగతి ప్రజల జీవితాలు. 
రెక్కలు ముక్కలు చేసుకుని కుటుంబానికి మూడు 
పూటలా భోజనం పెట్టే పరిస్థితులు కనిపించడం 
లేదు. నిత్యావసరాల ధరలు మండిపోతున్నాయి. 
మొన్నటి దాకా టమాటా ధరలు కొండెక్కికూర్చున్నా-
యి. చరిత్రలో ఎన్నడూ లేని విధంగా 250 నుంచి 
300 పలికింది. ప్రస్తుతం టమాటా ధరలు దిగివ-
చ్చాయి. బియ్యం, కందిపప్పు, వేరుశనగ విత్తనాల 
వంటి నిత్యావసరాల ధరలు ఊహించని విధంగా 
పెరుగుతున్నాయి. దీంతో సామాన్యులు హడలెత్తిపో-
తున్నారు. సకాలలో వర్షా లు పడకపోవడం ఒకెత్తయి-
తే ఉత్తరాది రాష్ట్రాల్లో   కుండపోత వానలతో పంటలు 
దెబ్బతిన్నాయి. డిమాండ్ ఎక్కువ సప్లయి తక్కువ 
అన్నట్లు  పరిస్థితి తయారైంది. తెలుగు రాష్ట్రా ల ప్రజ-
లకు పప్పులేకుండా ముద్ద దిగదు. వారంలో మూడు 
నాలుగు రోజులు పప్పు ఉండాల్సిందే. వీటికి తోడు 

మినపప్పు, శనగపప్పు, పెసరపప్పును వంటకాల్లో  
వినియోగిస్తారు. వీటి ధరలు ఆరు నెలల్లోనే  దాదాపు 
50శాతం పెరిగాయి. కందిపప్పు ఫిబ్రవరిలో 
రూ.110-,120 ఉంటే ప్రస్తుతం రూ.170కి చేరింది. 
మినపపప్పు ధర కిలో రూ.110 నుంచి నెల రోజుల్లో -
నే రూ.130కి పెరిగింది. 
తెలంగాణకు మహారాష్ట్ర నుంచి ఎక్కువగా కందిప-
ప్పు వస్తుంది. మొన్నటి దాకా నాణ్యమైన కందిపప్పు 
వాడిన సామాన్యులు ప్రస్తుతం ఎర్రపప్పును వాడు-
తున్నారు. అయిదారు నెలల క్రితం రూ.300లోపే 
ఉన్న జీలకర్ర ప్రస్తుతం  కిలో రూ.700 దాటింది. 
సెనగపప్పు రూ.65 నుంచి రూ.75-80కి చేరింది. 
పాల ధరలు 80-100 చేరాయి. చింతపండు ధర 
కిలో రూ.130 నుంచి రూ.150కి పెరిగింది. 
సూపర్‌మార్కెట్లలో 30 రూపాయలు అదనంగా 
వసూలు చేస్తున్నారు. వంట నూనెలు, అల్లం, వెల్లుల్లి  
ధరలు కొంత తగ్గా యి.  వారం క్రితం వరకు 280 
పలికిన అల్లంవెల్లుల్లి  పేస్టు  ఇప్పుడు రూ.180కి 

దిగి వచ్చింది. బియ్యం ధరలు కొండెక్కుతున్నాయి. 
సన్నబియ్యం 25 కిలోల బస్తా రూ.1,250 నుంచి 
1,600 వందలకు చేరింది. నాణ్యమైనవి కిలో 
రూ.54 నుంచి రూ.64కి చేరాయి. విదేశాలకు 
సన్నబియ్యం ఎగుమతులపై నిషేధం విధించాలని 
వ్యాపారులు చెబుతున్నారు. కేంద్రప్రభుత్వం ఇప్ప-
టికే కొన్ని రకాల బియ్యం ఎగుమతులపై నిషేధం 
విధించింది. పెట్రోల్, డీజిల్ ధరలతో పాటు ఇంటి 
అద్దెలు, విద్యుత్ చార్జీలు, సొంతిల్లు  కలిగిన వారికి 
ఆస్తి పన్నులు, విద్య, వైద్యంలో పెరిగిన ఖర్చులు, 
కూరగాయలు, పాలు ఇతర నిత్యావసర ధరలతో 
అన్ని వర్గా ల ప్రజలు ఇబ్బంది పడుతున్నారు. గత 
తొమ్మిదేళ్లలో 60% నుంచి 75% నిత్యావసర ధరలు 
పెరిగాయి. ఇంటి ఖర్చులు డబుల్ అయియాయి. 
ఈ ధరలు పేద మధ్యతరగతి వారి మీదనే ఎక్కువ-
గా ప్రభావం చూపుతున్నాయి. ఫలితంగా సగటు 
పౌరుడు రోజురోజుకు పేదరికంలోకి నెట్టు కుపోతు-
న్నాడని కేంద్ర గణాంకాలు తెలుపుతున్నాయి.

మండుతున్న నిత్యావసరాలు.. ధాన్యాల ధరలు

దేశంలోని ప్రముఖ న్యాయవాదుల్లో  ఒకరైన, 
భారత మాజీ సొలిసిటర్ జనరల్ హరీశ్ సాల్వే 
మరోసారి పెళ్లి బంధంతో ఒక్కటయ్యారు. సాల్వే 
68 ఏళ్ల వయసులో మూడో పెళ్లి చేసుకున్నాడు. 
సాల్వే ఇటీవల లండన్‌లో అంగరంగ వైభవంగా 
వివాహ వేడుకలో త్రినాను వివాహం చేసుకున్నా-
డు. ఈ వివాహానికి నీతా అంబానీ, లలిత్ మోదీ 
సహా పలువురు ప్రముఖులు హాజరయ్యారు.దే                                                                                                                                          
శంలో టాప్‌ లాయర్‌ మాజీ సొలిసిటర్‌ జనరల్‌ హరీశ్‌ 
సాల్వే ముచ్చటగా మూడోసారి పెళ్లి కొడుకయ్యారు. 
68 ఏళ్ల వయస్సులో ఆయన వివాహం చేసుకున్నారు. 
లండన్‌లో జరిగిన హరీశ్‌సాల్వేకు అతిరథమహార-
థులు హాజరయ్యారు. ట్రీనాను పెళ్లి చేసుకున్నారు 
హరీశ్‌సాల్వే.. జమిలి ఎన్నికల కోసం కేంద్రం నియ-
మించిన కమిటీలో కూడా కీలకసభ్యుడిగా ఉన్నారు 
హరీశ్‌సాల్వే. దేశంలోని ప్రముఖ్య వ్యాపారవేత్తలంతా 
హరీశ్‌సాల్వే మ్యారేజ్‌కు హాజరయ్యారు. ముకేశ్‌ 
అంబానీ, నీతాఅంబానీ, సునీల్‌ మిట్టల్‌, లక్ష్మి నివాస్‌ 

మిట్టల్‌ గోహి హిందూజా విందుకు హాజరయ్యారు. 
హరీశ్‌సాల్వే తన మొదటి భార్య మీనాక్షికి 2020లో 
విడాకులు ఇచ్చారు. తరువాత కరోలిన్‌ బ్రసార్డ్‌ను 
పెళ్లి చేసుకున్నారు. హరీశ్‌ సాల్వే అంతర్జా తీయ న్యాయ-
స్థా నంలో భారత్‌ తరపున పలు కేసులను వాదించారు. 
కుల్‌భూషణ్‌ జాదవ్‌ కేసులో పాక్‌ ప్రభుత్వానికి వ్యతిరే-
కంగా పోరాడారు.టాటాగ్రూప్‌ , రిలయన్స్‌ సంస్థలకు 
కూడా ఆయన లీగల్‌ అడ్వయిజర్‌గా ఉన్నారు. 1999 

నుంచి 2002 వరకు సొలిసిటర్‌ జనరల్‌గా బాధ్యతలు 
నిర్వహించారు హరీశ్‌ సాల్వే.హరీష్ సాల్వే వృత్తిరీత్యా 
కళాకారిణి అయిన కరోలిన్ బ్రాస్సార్డ్‌ను 2020లో 
వివాహం చేసుకున్నారు. 
ఇది మాత్రమే కాదు, సాల్వే క్రైస్తవ మతంలోకి మారారు. 
ఇక సాల్వే మొదటి భార్య గురించి చెప్పాలంటే ఆమె 
పేరు మీనాక్షి సాల్వే. హరీష్ సాల్వే 2020 ప్రారం-
భంలో తన మొదటి భార్య మీనాక్షి సాల్వే నుండి చట్ట-

బద్ధంగా విడిపోయారు. ఇద్దరికీ ఇద్దరు కూతుళ్లు . 
పెద్ద కూతురు పేరు సాక్షి కాగా, చిన్న కూతురు పేరు 
సానియా. ఇప్పుడు మరోసారి లండన్‌లో త్రినా అనే 
మహిళను సాల్వే మూడో పెళ్లి చేసుకున్నాడుదేశంలో-
నే అత్యంత ఖరీదైన లాయర్లలో హరీశ్ సాల్వే పేరున్న 
సంగతి తెలిసిందే. సాల్వే 2003లో అంతర్జా తీయ 
వ్యవహారాలను సమర్థించడం ప్రారంభించారు. దీని 
తరువాత అతను లండన్‌లో మాత్రమే నివసించడం 
ప్రారంభించాడు. అతను 2013లో ఇంగ్లీష్ బార్‌లో 
నియమితుడయ్యాడు. అదే సంవత్సరంలో క్వీన్స్ కౌన్సె-
ల్‌గా నియమించబడ్డా డు. ఇది మాత్రమే కాదు, సాల్వే 
వోడాఫోన్, ముఖేష్ అంబానీ, రతన్ టాటా , పెద్ద వ్యక్తుల 
కేసులపై కూడా పోరాడారు.సాల్వే లండన్‌లో నివసిస్తు-
న్నారు. వీడియో కాన్ఫరెన్సింగ్ ద్వారా మాత్రమే భారత-
దేశంలో చట్టాన్ని  అభ్యసిస్తున్నారు. దీనితో పాటు, సాల్వే 
అంతర్జా తీయ న్యాయస్థా నంలో భారతదేశం తరపున 
కులభూషణ్ జాదవ్ తరపున ప్రాతినిధ్యం వహించాడు, 
దీనికి అతను కేవలం ఒక రూపాయి మాత్రమే తీసుకు-
న్నాడు. ఈ కేసులో సాల్వేపై చాలా ప్రశంసలు వచ్చాయి.

ఎగువ ప్రాంతాల్లో  కురుస్తున్న భారీ వర్షా లతో నిర్మల్‌ 
జిల్లాలో ని కడెం ప్రాజెక్టు కు వరద పోటెత్తుతోంది. 
పెద్ద ఎత్తున వరద నీరు వచ్చి చేరడంతో జలాశయం 
పూర్తిస్థా యి నీటి మట్టా నికి చేరుకుంది. అంటే 700 
అడుగులకు చేరుకుంది. ప్రస్తుతం ఎగువ నుంచి 13 
వేల 320 క్యూసెక్కుల నీరు వస్తుండగా... నీటిమ-
ట్టం 696.520 అడుగులకు చేరుకుంది. విషయం 
గుర్తించిన అధికారులు 3 క్రస్టు  గేట్లను ఎత్తి 29 
వేల 889 క్యూసక్కుల నీటిని దిగువకు విడుదల చే-
స్తున్నారు.  ప్రాజెక్టు కు మొత్తం 18  గేట్లు  ఉండగా... 
ఇన్ ఫ్లో  మరింత పెరిగితే మరిన్ని గేట్లను ఎత్తి నీటిని 

దిగువకు విడుదల చేస్తారు. గేట్లను ఎత్తక ముందే 
లోతట్టు  ప్రాంతాల ప్రజలను అప్రమత్తం చేశారు. 24 
మందితో కూడిన బృందం సభ్యులు కడెం ప్రాజెక్టు  
వద్దకు చేరుకొని విచారణ చేపట్టా రు. గేట్లు  కౌంటర్ 
వేట్లు  దెబ్బతిన్నట్టు  అధికారులు చెప్పారు. సంవత్సర-
కాలం గడిచిన మరమ్మత్తులు పూర్తి కాకపోవడంతో 
మళ్లీ సమస్య ఎదురైంది. ప్రాజెక్టు కు ఉన్న 18 గేట్లను 
ఎత్తేందుకు ప్రయత్నించారు. తెరుచుకున్న 16 
గేట్లలో 11 మాత్రమే ఎలక్ట్రికల్ మోటార్ల ద్వార లిఫ్ట్ 
అయ్యాయి. మిగతా ఐదు గేట్లు  స్థా నిక యువకుల 
సహాయంతో జెసిబితో చెత్త తొలగించి ఎత్తే పరిస్థితు-
లు ఎదురయ్యాయి. చివరకు 18 గేట్లలో 16 గేట్లు  

మాత్రమే ఎత్తి నీటిని విడిచి పెట్టా రు. కడెం ప్రాజెక్టు  
గేట్ల లిఫ్టింగ్‌లో గత రెండు ఏళ్లు గా ఇదే పరిస్థితి ఎదు-
రవుతుంది. కడెం ప్రాజెక్ట్ పూర్తిస్థా యి నీటిమట్టం 
700 అడుగులు కాగా గురువారం ఒక్కరోజే దాదాపు 
703 అడుగులకు చేరుకుంది. దీంతో ప్రాజెక్టు  గేట్లై 
నుంచి నీరు ఓవర్‌ఫ్లో  అయింది. అప్రమత్తమైన అధికా-
రులు కడెం ప్రాంత ప్రజలను సురక్షిత ప్రాంతాలకు 
తరలించారు. భారీ వరదలకు ప్రాజెక్టు  తట్టు కునే 
పరిస్థితుల్లో  ఉందో లేదో ప్రాజెక్టు  సేఫ్టీ మేజర్స్ గెట్లలో 
ఎదురైన సమస్యలు, కోతకు గురైన ప్రాంతాలను 
సెంట్రల్,స్టేట్ డ్యాం సెప్టీ CDSO, SDSO బృందం 
సభ్యులు పరిశీలించారు.

కూతురి పెళ్లికి భారీ ఏర్పాట్లు ..
కానీ అంతలోనే

జయభేరి, కరీంనగర్, సెప్టెంబర్ 4 :

అల్లా రు ముద్దు గా పెంచుకున్న కూతురు. ఎంతో ప్రేమగా చూసుకున్నాడు. పెళ్లి 
చేసి అత్తారింటికి పంపాల్సిన సమయం వచ్చింది. తనకు తగినట్లు గానే మంచి 
సంబంధం తీసుకొచ్చాడు. తనకు ఉన్నంతలో పెళ్లికి ఘనంగా ఏర్పాట్లు  చేశాడు. బం-
ధువులందరిని పిలిచాడు. వచ్చిన బంధువులతో పెళ్లి మండపం కళకళలాడుతోంది. 
కూతురుని మెట్టినింటికి పంపించేందుకు ఇంక కొన్ని గంటలే మిగిలి ఉన్నాయి. 
సంతోషంగా గడపాల్సిన ఇంట్లో  విషాదం నింపాడు దేవుడు. భజంత్రీలు మోగా-
ల్సిన ఇంటిలో చావు డప్పు మోగేలా చేశాడు. కూతురి పెళ్లి చూడకుండానే ఆ ఇంటి 
పెద్దను తీసుకెళ్లిపోయాడు. ఈ ఘటన గ్రామంలో ప్రతి ఒక్కరితో కన్నీరు పెట్టించింది. 
హృదయాన్ని తలచివేసే ఘటన కరీంనగర్ జిల్లా  శంకరపట్నం మండలం అంబా-
లాపూర్‌లో జరిగింది.కరీంనగర్ జిల్లా  శంకరపట్నం మండలంలోని అంబాలాపూర్‌ 
గ్రామంలో పెళ్లింట విషాదం నెలకొంది. 
మరో రెండు గంటల్లో  కూతురి పెళ్లి జరగాల్సి ఉండగా పెళ్లి కూతురు తండ్రి గుండె-
పోటుతో మృతి చెందాడు. గ్రామస్తులు తెలిపిన వివరాల మేరకు.. అంబాలాపూర్‌ 
గ్రామానికి చెందిన ఎర్రల రాములు-మంజుల దంపతులు.  మండల కేంద్రంలో 
రాములు ట్రాక్టర్‌ మెకానిక్‌గా పనిచేస్తూ కుటుంబాన్ని పోషించుకుంటున్నాడు. 
రాములు మంజుల దంపతులకు ముగ్గు రు కూమార్తెలు ఉన్నారు. పెద్ద కూతురు 
లావణ్య వివాహం కొత్తగట్టు  శ్రీమత్స్య గిరీంద్రస్వామి గుట్టపై జరగాల్సి ఉంది. 
పెళ్లికి కావాల్సిన అన్ని ఏర్పాట్లు  పూర్తయ్యాయి. బంధువులు అందరూ వచ్చారు. 
పెళ్లి మండపం చుట్టా లు, బంధువులతో సందడిగా ఉంది. ఒకరినొకరు ఆప్యాయం-
గా పలకరించుకుంటున్నారు. అతిథులు, ఆహ్వానితులకు వడ్డించేందుకు వంట 
కూడా పూర్తయింది. 
మరో రెండు గంటల్లో  పెళ్లి తంతు పూర్తవుతుందనగా అనుకోని ఆపద వచ్చింది. 
పెళ్లి కూతురు తండ్రి ఎర్రల రాములు గుండెలో నొప్పితో కుప్పకూలిపోయాడు. 
బంధువులు వెంటనే సమీప ఆస్పత్రికి తరలించారు. అక్కడ పరీక్షించిన వైద్యులు 
అప్పటికే రాములు మృతి చెందినట్లు  తెలిపారు. మరో రెండు గంటల్లో  కూతురు 
పెళ్లి చేయాల్సిన తండ్రి గుండెపోటుతో మృతి చెందడంతో పెళ్లి ఆగిపోయింది. 
సంతోషంతో కళకళలాడాల్సిన పెళ్లింట రోధనలు మిన్నంటాయి. రాములు మృతితో 
గ్రామంలో విషాదఛాయలు నెలకొన్నాయి. భార్య ముగ్గు రు కుమార్తెల రోధనలు 
పలువురిని కంటతడి పెట్టించాయి. కూతురు పెళ్లి చూడకుండానే కన్నుమూశావా 
రాములా అంటూ బంధువుల రోదనలతో గ్రామం విషాదంలో మునిగిపోయిం-
ది.ఖమ్మం జిల్లా  కూసుమంచి మండల కేంద్రంలో గత మార్చి నెలలో ఇలాంటి 
ఘటనే జరిగింది. కూసుమంచి చెందిన అర్జున్  వీఆర్వోగా పని చేసేవారు. అర్జున్  
కుమార్తెకు వివాహం మార్చి 18 శనివారం ఉదయం వివాహం జరగాల్సి ఉంది. 
అర్జున్  పెళ్లి హడావుడిలో ఉండగానే శుక్రవారం తెల్లవారు జామున గుండె పోటు 
వచ్చింది. కుటుంబ సభ్యులు ఆయన్ని గమనించి ఆసుపత్రికి తరలించేలోపే అర్జున్  
మృతి చెందాడు. దాంతో ఆయన కుటుంబ సభ్యుల రోదనలు మిన్నంటాయి. పెళ్లి 
కావడంతో తండ్రి అర్జున్  ఇంట్లో  గ్రాండ్‌గా ఏర్పాట్లు  చేశాడు. దాంతో ఇళ్లంతా 
సందడి నెలకొంది. కుటుంబ సభ్యులు, బంధుమిత్రులు అంతా ఇంటికి రావడంతో 
ఇల్లంతా కోలాహలంగా మారింది. వారందరినీ చూస్తూ సంతోషంగా ఉన్న అర్జున్ .. 
ఒక్కసారిగా కుప్పకూలిపోయాడు. దాంతో అప్పటి వరకు కోలాహలంగా ఉన్న 
ఇల్లు .. ఆర్తనాదాలతో నిండిపోయింది. ఇల్లంతా విషాదఛాయలు అలముకున్నాయి. 
ఇక ఆ గ్రామంలోనూ అదే పరిస్థితి నెలకొంది.  

రిసెప్ష న్ రోజే..
కరెంట్ షాక్ తో వరుడు మృతి

జయభేరి, మెదక్, సెప్టెంబర్4 :

 అంగరంగ వైభవంగా రెండు రోజుల క్రితం పెళ్లి జరిగింది. బంధువులు, స్నేహితు-
లతో ఆ ఇళ్లు  కలకలలాడింది. ఆ వధువు కూడా ఎన్నో ఆశలతో అత్తారింట్లో  అడు-
గుపెట్టింది. అయితే కరెంట్ షాక్ రూపంలో మృత్యువు ఆ కుటుంబాన్ని కన్నీటిలో 
ముంచేసింది. వధువు నుదిటి కుంకుమ చెరిపేసింది. ఆమె ఆశలను తుంచేసింది. 
రిసెప్షన్ రోజే వరుడు విద్యుత్ షాక్ తో మృతి చెందాడు.
వివరాల ప్రకారం సిద్దిపేట జిల్లాలో ని వెంకటాపూర్ గ్రామానికి చెందిన నిరంజన్ 
కు గత శనివారం ఘనంగా వివాహం జరిగింది. నిరంజన్ ఇందిరానగర్ ప్రభుత్వ 
పాఠశాలలో భౌతిక శాస్త్ర ఉపాధ్యాయుడుగా పని చేస్తున్నాడు. మంచి ఉద్యోగం, 
జీతం, మంచి కుటుంబం దీనికి తోడు అందమైన అమ్మాయిని పెళ్లా డాడు నిరంజన్. 
ఇక అంతా సంతోషంగా పెళ్లి సంబరాలు చేసుకున్నారు. ఈరోజు  రిసెప్షన్ పెట్టు -
కున్నారు. 
అందరూ ఈ కార్యక్రమానికి రెడీ అవుతుండగా అనుకోని సంఘటన జరిగింది. 
వరుడుకు కరెంట్ షాక్ తగిలింది. దీంతో వరుడిని వెంటనే ఆసుపత్రికి తీసుకు 
వెళ్లా రు కుటుంబ సభ్యులు అయితే అప్పటికే నిరంజన్ మరణించాడు. దీంతో 
కుటుంబం ఒక్కసారిగా కుప్పకూలిపోయింది. పెళ్లి జరిగిన ఇంట్లో  ఇలా జరగడం 
ఎవరు జీర్ణించుకోలేకపోతున్నారు. దీంతో ఆ గ్రామంలో కూడా విషాద ఛాయలు 
అలుముకున్నాయి. పెళ్లి చేసుకొని ఆనందంగా ఉండాల్సిన తమ కొడుకు అందనంత 
దూరాలకు వెళ్లిపోవడంతో ఆ తల్లిదండ్రులు గుండెలు పగిలేలా రోదిస్తున్నారు. ఇక 
పెళ్లి కూతరు ఆమె కుటుంబం కూడా ఈ ఘటనతో షాక్ గురయ్యారు.  నూతన 
వధువు తన జీవితం ఇలా అయిపోవడంతో కన్నీరు మున్నీరవుతుంది. ఆమె బాధను 
మాటల్లో  వర్ణించలేకపోతున్నారు.

పుష్పను మించిన స్మగ్లింగ్
జయభేరి, నల్గ ోండ, సెప్టెంబర్ 4 :

ఇటీవలే వచ్చిన పుష్ప సినిమా ఓ సంచలనం.. రియాల్టీని మించిన స్థా యిలో సినిమా.. 
ఎర్రదొంగల కథను కటింకి కట్టినట్లు గా అచ్చుగుద్దినట్లు గా తెరమీద చూపించారు. 
అయితే ఇప్పుడు అదే తరహాలో స్మగ్లింగ్ చేసేందుకు ప్రయత్నిస్తూ అడ్డంగా దొరికి-
పోతున్నారు స్మగ్లర్లు . ఎంత తెలివిగా స్మగ్లింగ్ చేసినప్పటికీ పోలీసుల చేతికి చిక్కిపో-
తున్నారు. అలా పుష్ప తరహాలోనే.. అక్రమంగా తరలిస్తున్న గంజాయిని పోలీసులు 
పట్టు కున్నారు. పోలీసులను బురిడీ కొట్టిస్తూ పుష్ప సినిమా తరహాలో అక్రమంగా 
గంజాయిని తరలిస్తున్న ముఠా గుట్టు ను పోలీసులు రట్టు చేశారు. ఈ వ్యవహారంలో 
నలుగురిని అరెస్టు  చేసి 208 కిలోలు గంజాయి స్వాధీనం చేసుకున్నారు.ఇదంతా 
పెద్ద గేమ్ ప్లాన్ .. అయితే వారు వేసిన వ్యూహం అడ్డంగా దొరికిపోయింది. ఏపీ టు 
మహారాష్ట్ర.. వయా తెలంగాణ సాగిన గంజాయి స్మగ్లింగ్‌కు బ్రేకులు వేశారు స్పెషల్ 
పోలీసులు. ఈ ముఠాను నార్కోటిక్ ఎన్‌ఫోర్స్‌మెంట్ బ్యూరో పట్టు కుంది. హైవేపై 
కాకుండా గ్రామీణ ప్రాంతాలను ఎంచుకుని చిన్న చిన్న దారుల్లో  ప్రయాణిస్తూ చేర-
వేయాల్సిన చోటికి పక్కా చేరుకోవలి. 
కానీ, కథ అడ్డం తిరిగింది.వేరే దారిలో ప్రయాణం చేస్తూ విజయనగరం మీదుగా 
గుంటూరు, మాచర్ల.. ఇక్కడి నుంచి తెలంగాణలోకి రావాలి.. తెలంగాణలోని దేవర-
కొండ, కల్వకుర్తి, జడ్చర్ల మీదుగా మహారాష్ట్రలోకి ఎంట్రీ ఇవ్వాలి. గంజాయి స్మగ్లింగ్‌ 
చేస్తున్న ముఠాను బయట పెట్టా రు నార్కోటిక్ ఎన్‌ఫోర్స్‌మెంట్ బ్యూరో సిబ్బంది-
.ఓ ఖాళీ లారీ ఇలా కిలోమీటర్లు  కిలోమీటర్లు  చుట్టేస్తోంది. ఎవరికీ అనుమానం 
రాకుండా దూసుకుపోతోంది. ఆ లారీకి ముందు ఎస్కార్ట్ లో కారు.. ముందు దారిలో 
పోలీస్‌ చెకింగ్ ఉందా..? లేదా..? అన్నది కారులో ఉన్న వాళ్లు  ‌ చెక్ చేస్తు వెళ్తుంటారు. 
ఏదైనా ఉంటే ముందే హెచ్చరించడం ఇది వారి ప్లాన్ . కానీ బెడిసి కొట్టింది.అడ్డంగా 
దొరికిన ఈ గాంజాయి పుష్పా గ్యాంగును పోలీసులు ఈజీగా పట్టు కున్నారు. ఈ 
వివరాలను ఎస్పీ సునీతా రెడ్డి మీడియా తెలిపారు. 
నిందితుల దగ్గరి నుంచి కోటి రూపాయల విలువైన గంజాయిని స్వాధీనం చేసుకున్న-
ట్టు  సునీతా రెడ్డి వెల్లడించారు. కారులో ఉన్న ముగ్గు రు, లారీలో ఇద్దరిని అదుపులోకి 
తీసుకుని అరెస్టు  చేసినట్లు  తెలిపారు. విజయనగరం నుంచి మహారాష్ట్రకు లారీలో 
గంజాయి తరలిస్తున్న ఐదుగురు సభ్యుల ముఠాను పోలీసులు అరెస్టు  చేశారు. 
నిందితుల నుంచి 208 కిలోల గంజాయిని స్వాధీనం చేసుకున్నారు. టీఎస్ నార్కో-
టిక్స్ ఎన్‌ఫోర్స్‌మెంట్ బ్యూరో (టీఎస్‌ఎన్‌ఏడీ) అధికారులు , పోలీసులతో కలిసి 
జాయింట్ ఆపరేషన్ నిర్వహించి పథకం ప్రకారం నిందితులను పట్టు కున్నారు. ఈ 
మేరకు టీఎస్‌ ఎన్‌వైఏబీ ఎస్పీ సునీతారెడ్డి వివరాలు వెల్లడించారు.

జయభేరి, హైదరాబాద్, సెప్టెంబర్ 4 :
హైదరాబాద్ లో నిన్నటి నుంచి కురుస్తున్న వర్షా లకు 
లోతట్టు  ప్రాంతాలు జలమయం అయ్యాయి. చాలా 
ప్రాంతాల్లో  రోడ్లపై వర్షం నీరు వేగంగా ప్రవహిస్తోంది. 
భారీ వర్షా నికి జన జీవనం పూర్తిగా అస్తవ్యస్తం అయ్యింది. 
ఈ క్రమంలో హైదరాబాద్ గాంధీ నగర్ పోలీస్ స్టేషన్ 
పరిధిలో విషాదం చోటు చేసుకుంది. హుస్సేన్ సాగర్ 
నాలాలో పడి ఓ మహిళ గల్లంతైంది. తన అమ్మ కనిపిం-
చడం లేదని సదరు మహిళ కుమార్తె గాంధీనగర్ పో-
లీసులకు ఫిర్యాదు చేసింది.గాంధీ నగర్ పోలీస్ స్టేషన్ 
పరిధిలోని ఎస్‌బీఐ కాలనీ దామోదరం సంజీవయ్య 
నగర్‌లో లక్ష్మీ (55) అనే మహిళ ఉంటుంది. ఆమెకు 
ముగ్గు రు కుమార్తెలు. ముగ్గు రుకి వివాహం అవ్వడంతో 
ఇంట్లో  ఆమె ఒంటరిగా ఉంటోంది. ఇటీవల వర్షా నికి 
గోడ కూలిపోవడంతో.. ప్రహరీ లేక లక్ష్మీ ఇబ్బందులు 
పడుతోంది. అయితే ఆమె కనిపించకుండా పోయింది. 
ఇంటి వద్ద పగిలిన గాజులు కనిపించడంతో.. నాలాలో 
పడిపోయినట్లు  కుటుంబ సభ్యుల అనుమానం వ్యక్తం 
చేస్తున్నారు.లక్ష్మి ఇంట్లో  గ్యాస్ స్టవ్‌పై వంట చేస్తోంది. 
బియ్యం గిన్నె స్టవ్‌పై ఉంది. అలానే సెల్ ఫోన్ చార్జింగ్ 
పెట్టి ఉండడం, అక్కడే చెప్పులు కూడా ఉండడంతో.. 
ఆమె హుస్సేన్ సాగర్ నాలాలో పడిపోయినట్లు  కుటుంబ 
సభ్యులు అనుమానం వ్యక్తం చేస్తున్నారు. గాంధీనగర్ 
పోలీసులకు లక్ష్మీ కుమార్తె సునీత ఫిర్యాదు చేసింది. కేసు 
నమోదు చేసుకున్న పోలీసులు లక్ష్మి కోసం గాలింపులు 
చేపట్టా రు.‘మా అమ్మ హుస్సేన్ సాగర్ నాలాలో పడి 
గల్లంతయింది. నిన్న మధ్యాహ్నం 2 గంటల నుంచి 
కనిపించకుండాపోయింది. మా అమ్మ ఆచూకీ కోసం 
గాంధీనగర్ పీఎస్‌లో ఫిర్యాదు చేసాము. మిస్సింగ్ కేసు 
నమోదు చేసుకొని దర్యాప్తు చేస్తున్నమని పోలీసులు 
చెప్పారు. మా కిచెన్ ప్రహరీ వద్ద పగిలిన గాజులు 
కనిపించడంతో అమ్మ నాలాలో పడిపోయినట్లు  అను-
మానంగా ఉంది. గత రెండు సంవత్సరాలుగా ఇంటికి 
టాయిలెట్ లేక మా అమ్మ ఇబ్బందులు పడుతుంది. 
మాకు వివాహం అవడంతో ఇంట్లో  అమ్మ ఒంటరిగా 
ఉంటోంది. పోలీసులు స్పందించి మా అమ్మ ఆచూకీ 

తెలపాలని వేడుకుంటున్నాం’ అని అన్నారు.  మహిళ 
గల్లంతు అనే వార్తతో అధికార యంత్రాంగం, పోలీసులు 
హుటాహుటిన లక్ష్మి ఇంటికి చేరుకుని కుటుంబ సభ్యుల-
ను అడిగి తెలుసుకుంటున్నారు. మహిళ ఆచూకీ కోసం 
ముడు ఢీఆర్‌ఎఫ్ బృందాలు నాలా రూట్ మ్యాప్ చూస్తూ 
గాలిస్తున్నాయి.
అన్ని జిల్లా లకు ఆరెంజ్ అలెర్ట్
చాలా కాలం పాటు జాడ లేకుండా పోయిన వర్షా లు మళ్లీ 
దంచికొడుతున్నాయి.. హైదరాబాద్‌ సహా తెలంగాణ 
వ్యాప్తంగా ముఖ్యంగా మెదక్‌, నిజామాబాద్‌, ఆదిలాబా-
ద్‌, వరంగల్‌ ఉమ్మడి జిల్లాల్లో   భారీ వర్షా లు కురుస్తున్నా-
యి.. మరోవైపు.. ఆంధ్రప్రదేశ్‌లో భారీ వర్షా లు కురుస్తు-
న్నాయి.. అయితే, తెలంగాణ రాష్ట్రంలో రాబోయే ఐదు 
రోజుల పాటు మోస్తారు నుంచి భారీ వర్షా లు కురుస్తా-
యని హైదరాబాద్ వాతావరణ కేంద్రం తాజాగా ప్రక-
టించింది.. పశ్చిమ మధ్య బంగాళాఖాతంలో ఉపరితల 
ఆవర్తనం కొనసాగుతుండగా.. ఈశ్యాన మధ్య బంగాళా-
ఖాతంలో ద్రోణి ఏర్పడింది.. ఉపరితల ఆవర్తనం.. ద్రోణి 
ప్రభావంతో రాష్ట్రంలో మోస్తారు నుంచి భారీ వర్షా లు 
కురిసే అవకాశం ఉందని అంచనా వేసింది. కొన్ని చోట్ల 
ఉరుములు మెరుపులతో కూడిన వర్షపాతం నమోద-
య్యే అవకాశం ఉండగా.. హైదరాబాద్ పరిసర జిల్లా లు 
మినహా మిగతా జిల్లా లకు ఆరెంజ్ అలెర్ట్ జారీ చేసింది.. 
ఉత్తర, ఈశ్యాన జిల్లాల్లో   భారీ నుంచి అతి భారీ వర్షా లు 
కురిసే అవకాశం ఉందని పేర్కొంది. వాయువ్య బం-
గాళాఖాతంలో ఉపరితల ఆవర్తనం బలపడుతోందని.. 
మరో 24 గంటల్లో  ఉపరితల ఆవర్తనం అల్పపీడనంగా 
మారుతుందని అమరావతి విపత్తు నిర్వహణ సంస్థ 
అంచనా వేసింది.. ఉత్తర కోస్తా నుంచి తెలంగాణ వరకు 
ద్రోణి విస్తరించి ఉందని.. వచ్చే నాలుగు రోజుల పాటు 
తెలంగాణతో పాటు ఆంధ్రప్రదేశ్ లో మోస్తరు నుంచి 
భారీ వర్షా లు కురుస్తాయని వెల్లడించింది. ఒకటి, రెండు 
చోట్ల అతి భారీ వర్షా లకు అవకాశం ఉందని వార్నింగ్‌ 
ఇచ్చింది. సముద్రం మధ్య, తీరం వెంబడి బలమైన 
గాలులు వీస్తుండగా.. మత్య్స కారులు వేటకు వెళ్లొ ద్దని 
హెచ్చరికలు జారీ చేసింది తుఫాన్‌ హెచ్చరికల కేంద్రం.

జలమయమైన లోతట్టు  ప్రాంతాలు
ఈశాన్య బంగాళాఖాతం పరిసర ప్రాంతాల్లో  ఏర్పడిన 
ఉపరితల ఆవర్తనం కాస్త అల్పపీడనంగా మారింది. ఈ 
అల్పపీడన ప్రభావంతో గత రెండు రోజులుగా తెలంగాణ 
రాష్ట్రంలోని పలు జిల్లాల్లో   ఎడతెరిపిలేకుండా వర్షం కురు-
స్తోంది. హైదరాబాద్‌తో పాటు ఉమ్మడి నిజామాబాద్‌, 
కరీంనగర్‌, మెదక్‌, మహబూబ్‌నగర్‌, వరంగల్ జిల్లాల్లో   
భారీ వర్షం కురిసింది. ఈ వర్షా నికి లోతట్టు  ప్రాంతాలు 
జలమయమయ్యాయి. దీంతో కొన్ని చోట్ల జనజీవనం 
స్తంభించింది.ఆదివారం నుంచి నిజామాబాద్‌లో ఎడ-
తెరిపిలేని వర్షం కురిసింది. దాంతో నిజామాబాద్‌ రైల్వే 
స్టేషన్, బస్టాండ్‌ , మార్కెట్, బోధన్ రోడ్డులో ని మాలపల్లి 
రహదారులు పూర్తిగా వరద నీటితో నిండిపోయాయి. 
దీంతో ప్రజలు తీవ్ర ఇబ్బందులు ఎదుర్కొన్నారు. ఇక 
నిజామాబాద్‌లోని పూలాంగ్ వాగు ఉద్ధృ తంగా ప్రవహి-
స్తోంది. భారీ వర్షం నేపథ్యంలో జిల్లాలో ని పలు పాఠశాల-
లకు అధికారులు సెలవు ప్రకటించారు.జగిత్యాల జిల్లా  
కోరుట్ల, మెట్‌పల్లి ప్రాంతాల్లో  ఎడతెరిపి లేకుండా వర్షం 
కురుస్తోంది. దాంతో కాల్వలు నిండి రోడ్లపైకి మురుగునీ-

రు చేరడంతో.. రాకపోకలకు అంతరాయం కలిగింది. 
ఉమ్మడి మెదక్‌ జిల్లాలో నూ భారీగా వర్షం కురిసింది. 
సంగారెడ్డిలో వర్షం కురవడంతో ప్రధాన మార్గంలో రో-
డ్లపైకి వరదనీరు చేరింది. జోగులాంబ గద్వాల జిల్లాలో  
గత రెండు రోజులుగా వర్షా లు భారీగా కురుస్తున్నాయి. 
వరదనీరు కారణంగా వాహనాల రాకపోకలు నిలిచిపో-
యాయి.హైదరాబాద్‌లోని కూకట్‌పల్లి, హైదర్‌నగర్‌, 
నిజాంపేట్‌, ప్రగతి నగర్‌, మియాపూర్‌, లింగంపల్లి, 
కొండాపూర్‌, మాదాపూర్‌, గచ్చిబౌలి, రాయదుర్గం, 
అమీర్పేట్, ఉప్పల్‌, ఎల్బీనగర్‌, హయత్‌ నగర్‌, మెహ-
దీపట్నం, అబ్దుల్లా  పూర్ మెట్‌ తదితర ప్రాంతాల్లో  వర్షం 
కురిసింది. దీంతో స్కూల్స్, ఆఫీసులకు వెళ్లే విద్యార్థు లు, 
ఉద్యోగులు ఇబ్బందులు పడ్డా రు. రోడ్లపైకి వరద నీరు 
చేరడంతో వాహనదారులు అవస్థలు పడ్డా రు. కొన్ని 
చోట్ల వర్షం కురుస్తూనే ఉంది. మరో రెండు రోజులు 
వర్షా లు కురవనున్నాయని వాతావరణ శాఖ తెలిపింది. 
ఉరుములు, మెరుపులతో కూడిన భారీ వర్షా లు నమోదు 
అయ్యే అవకాశం ఉందని అంచనా వేసిన ఐఎండీ ఎల్లో  
అలర్ట్ జారీ చేసింది.

జయభేరి, హైద‌రాబాద్ :
యూత్ ఫ‌ర్ యాంటీ క‌ర‌ప్ష‌న్ ద‌ర‌ఖాస్తు లో వెల్ల‌డి

తెలంగాణ రాష్ట్రంలో పిల్ల‌ల‌కు, బాలింత‌ల‌కు, గ‌ర్భిణీ-
ల‌కు పౌష్టికాహ‌రాన్ని అందిస్తున్నామ‌ని తెలంగాణ 
ప్ర‌భుత్వం చెపుతోంది.. అందుకు రాష్ట్ర‌వ్యాప్తంగా ప్ర‌తి 
వీధిలో అంగ‌న్‌వాడీల‌ను బ‌లోపేతం చేస్తున్నామ‌ని, 
బ‌ల‌మైన ఆహారాన్ని కూడా అందిస్తున్నామ‌ని అంటు-
న్నారు. తెలంగాణ అంగ‌న్ వాడీ కేంద్రాల్లో  ఏలాంటి 
ఆహారాన్ని అందిస్తున్నారు. ఎన్ని అంగ‌న్ వాడీ 
కేంద్రాలు నిర్మించారు, ఎన్ని అంగ‌న్‌వాడీ కేంద్రాలు 
అద్దెల్లో  ఉన్నాయ‌ని యూత్ ఫ‌ర్ యాంటీ క‌ర‌ప్ష‌న్ 
సంస్థ మ‌హిళ శిశు సంక్షేమ శాఖ‌కు స‌మాచార హ‌క్కు 
చ‌ట్టం ద్వారా ద‌ర‌ఖాస్తు చేయ‌గా వారు స‌మాచారం 
అందించారు. అంగ‌న్ వాడీ కేంద్రాల ద్వారా 7 నెల‌ల 
నుంచి 3సంవ‌త్స‌రాల పిల్ల‌ల‌కు సూక్ష్మ పోష‌కాల‌తో 
ఫోర్టిప్యేడ్ చేయ‌బ‌డిన రోస్ట్ గోధుమ‌లు, వేయించిన 
శ‌న‌గ‌ప‌ప్పు, పాల‌పొడి, చెక్క‌ర‌, ఆయిల్‌, మెత్త‌గా 
పొడి చేసిన  ఎంటిఎఫ్ లేదా బాలామృతం. ఒక్కొక్క 
ల‌బ్ధిదారున‌కు, ఒక్క రోజుకి 100 గ్రాముల చొప్పున 
25రోజుల‌కు ప్ర‌తినెల మొద‌టి రోజున రెండున్న‌ర 
కిలోల ప్యాక్ పంపిణీ చేయ‌బ‌డును మ‌రియు వారానికి 
4 చొప్పున నెల‌కి 16 గ్రుడ్లు  ఇవ్వ‌బ‌డును. 3సంవ‌త్స‌ర-
‌ముల నుంచి 6 సంవత్స‌రాల పిల్ల‌ల‌కు అంగ‌న్ వాడీ 

కేంద్రంలో ప్ర‌తిరోజు (75 గ్రా బియ్యం, 15గ్రా పప్పు, 
5గ్రా ఆయిల్‌, 25గ్రా కూర‌గాయ‌ల‌తో) వేడి భోజ‌నం 
అందించ‌బ‌డును మ‌రియు 20 గ్రాముల స్నాక్స్ ప్ర‌తి 
రోజు మ‌రియు వారానికి 4 గ్రుడ్లు  చొప్పున నెల‌కి 16 
గ్రుడ్లు  అందించ‌బ‌డును. గ‌ర్బిణీ స్త్రీలు, బాలింత‌ల‌కు 
ఒక సంపూర్ణ భోజ‌నం పెట్ట‌బ‌డును. సంపూర్ణ భోజ‌నం 
అంటే 150 గ్రాముల అన్నం, 30 గ్రాముల ప‌ప్పు, 
16గ్రాముల ఆయిల్‌, 50 గ్రాముల ఆకుకూర‌ల‌తో 
పాటు 200మి,లీ పాలు, ఒక గ్రుడ్డు  ప్రతిరోజు అంగ‌న్ 
వాడీ కేంద్రం వ‌ద్ద ఇవ్వ‌బ‌డును.

తెలంగాణ‌లో మొత్తం అంగ‌న్‌వాడీ కేంద్రాలు 35700 
ఉన్నాయి. ఇందులో మెయిన్ 31711 కాగా, మినీ 
3989 ఉన్నాయి. మెయిన్ అంగ‌న్ వాడీ కేంద్రాల‌కు 
ప్ర‌తి నెల మెయింట్‌నెన్స్ కింద 2000 ఇస్తుండ‌గా, 
మినీ అంగ‌న్‌వాడీ కేంద్రాల‌కు 1000 ఇస్తున్నారు. 
తెలంగాణ రాష్ట్ర‌వ్యాప్తంగా ఇప్ప‌టికి 12221 అంగ‌న్ 
వాడీ కేంద్రాలు ఇంకా అద్దె భ‌వ‌నాల్లోనే  న‌డుస్తున్నా-
య‌ని మ‌హిళ శిశు సంక్షేమ శాఖ అసిస్టెంట్ డైరెక్ట‌ర్ 
స‌మాచారం ఇచ్చార‌ని యూత్ ఫ‌ర్ యాంటీ క‌ర‌ప్ష‌న్ 
పౌండ‌ర్ రాజేంద్ర తెలిపారు.

హైదరాబాద్ లో వానలే.. వానలు
మరో 2 రోజులు
ఈశాన్య బంగాళాఖాతంలో ఏర్పడిన ఉపరితల ఆవర్తనం కారణంగా ఉభయ తెలుగు రాష్ట్రాల్లో   వర్షా లు పడు-
తున్నాయి. దీనికి తోడు ఏపీ తెలంగాణ మీదుగా ఒక ఉపరితల ఆవర్తనం కూడా కొనసాగుతోంది. మరికొద్ది 
గంటల్లో  ఉపరితల ఆవర్తనం అల్పపీడనంగా మారే అవకాశముందని వాతావరణ కేంద్రం అధికారులు ప్రక-
టించ్చారు. దింతో పాటు తూర్పు కోస్తా, రాయలసీమ ప్రాంతాల్లో  నైరుతి రుతుపవనాలు చురుగ్గా  మారాయి. 
వీటి ప్రభావంతో వివిధ ప్రాంతాల్లో  రాబోయే నాలుగు రోజులపాటు భారీ నుంచి అతి భారీ వర్షా లు కురిసే 
అవకాశముందని అంచనా వేస్తున్నారు. ఆవర్తన ప్రభావంతో.. తెలుగు రాష్ట్రాల్లో   భారీ వర్షా లు కురిపీస్తున్నాయి. 
ఆవర్తనం బలపడి అల్పపీడనంగా మారనుంది. ఈ క్రమంలో.. మరో నాలుగు భారీ నుంచి అతిభారీ వర్షా లు 
కురవొచ్చని హెచ్చరికలు జారీ చేసింది భారత వాతావరణ శాఖ. తొమ్మిది జిల్లా లకు ఆరెంజ్‌, 18 జిల్లా లకు 
ఎల్లో  అలర్ట్‌ ఇచ్చింది. ఏపీ తెలంగాణ మీదుగా మరో ఉపరితల ఆవర్తనం.. కొనసాగుతోంది. సముద్రమట్టా నికి 
4.5 – 5.8 కిలోమీటర్ల ఎత్తు వరకు విస్తరించి ఉంది ఆవర్తనం. రెండు తెలుగు రాష్ట్రాల్లో   వర్షా లకు ఇది కూడా 
ఒక కారణంగా చెబుతున్నారు. తీర ప్రాంతంలోని మత్స్యకారులు అప్రమత్తంగా ఉండాలని సూచిస్తున్నా-
రు. నెల రోజుల తర్వాత ఇప్పుడు రెండు తెలుగు రాష్ట్రా లకు భారీ వర్ష సూచన కనిపిస్తుంది. దీంతో ఇప్పటికే 
ఖరీఫ్ కోసం వేచి చూస్తున్నా రైతన్నలకు ఇది ఊరట నుంచి అంశం అయినప్పటికీ.. లోతట్టు  ప్రాంతాలు, తీర 
ప్రాంతంలో ఉన్న ప్రజలు అప్రమత్తంగా ఉండాలని అధికారులు సూచిస్తున్నారు.

	  మొదటిపేజీ తరువాయి

జీ 20కు హస్తి న ముస్తా బు
చేస్తున్నట్లు  తాజ్‌ హోటల్‌ నిర్వాహకులు తెలిపారు. 
ప్రపంచ దేశాధినేతలు బస చేసే గదులను పోలీసులు, 
భద్రతా సిబ్బంది ఇప్పటికే తనిఖీ చేశారని చెప్పారు. జీ-20 
అతిథులకు అంతర్జా తీయ వంటకాలతో సహా 250కి పైగా 
రుచికరమైన వంటకాలను అందించాలని లలిత్‌ హోటల్‌ 
ప్రణాళిక చేస్తోంది. తృణధాన్యాల ఆధారిత వంటకాలను 
కూడా తయారు చేస్తోంది. అమెరికా అధ్యక్షుడు జో బై డెన్ 
,  బ్రిటిష్ ప్రధాని రిషి సునాక్ సహా 24  దేశాధినేతలు 
సమావేశాలకు హాజరుకానున్న నేపథ్యంలో ఆతిథ్యానికి 
ఎటువంటి వంటి లోటు లేకుండా చర్యలు తీసుకుంటు-
న్నారు. అలాగే అతిథులు బస చేస్తున్న హోటళ్ల వద్ద కఠిన 
భద్రతా ఏర్పాట్లు  చేస్తున్నారు.  అమెరికా అధ్యక్షుడు జోబై-
డన్‌కు ఐటీసీ మౌర్యలో బస ఏర్పాటు చేశారు. ఇప్పటికే 
ఆయా దేశాల ఇంటలిజెన్స్ సంస్థల అధికారులు ఢిల్లీకి 
చేరుకొని తమ అధినేతల  రాకపోకల ఏర్పాటు చేసుకుం-
టున్నారు. రష్యా అధ్యక్షుడు పుతిన్, చైనా అధ్యక్షుడు జిన్ 
పింగ్ జి 20 శిఖరాగ్ర సదస్సుకు హాజరు కావడం లేదు. ఈ 
రెండు దేశాల అధ్యక్షులు హాజరు కాకపోవడం వెనుక కార-
ణాలపై  రకరకాల చర్చలు జరుగుతున్నాయి.  జీ-20 సద-
స్సుకు సంబంధించిన ఢిల్లీలోని కీలకమైన వేదికలు, ఇతర 
ప్రాంతాల వద్ద సన్నద్ధతను ఆదివారం కొందరు ప్రభుత్వ 
ప్రతినిధులు పరిశీలించారు. ఆ బృందంలో ఢిల్లీ లెఫ్టినెంట్‌ 
గవర్నర్‌ వీకే సక్సేనాతో పాటు ప్రధానమంత్రి ముఖ్య కార్య-
దర్శి పీకే మిశ్ర ఉన్నారు. జీ 20 సదస్సుకు ఢిల్లీని సర్వాంగ 
సుందరంగా తీర్చిదిద్దా రు. ఢిల్లీ అంతర్జా తీయ విమానా-
శ్రయం నుంచి జి20 సదస్సు జరిగే భారత మండపం 
వరకు పరిసరాలన్నిటిని అలంకరించారు. రోడ్లకు ఇరు-
వైపులా జీ 20 దేశాల జెండాలు నిలబెట్టా రు. భారతదేశ 
కళావైభవ చిహ్నాలు అన్నిటిని రోడ్ల ముఖ్య కూడలిలో 
అందంగా అమర్చారు. వివిధ రాష్ట్రా లకు సంబంధించిన 
కళారూపాల ఫ్లెక్సీలను విమానాశ్రయం వద్ద ప్రదర్శనగా 
పెట్టా రు. ప్రపంచ స్థా యి ప్రమాణాలకు అనుగుణంగా 
ఈ డెకరేషన్స్  చేశారు. సెప్టెంబర్ 8, 9, 10 తేదీల్లో  ఢిల్లీ 
అనధికారిక లాక్ డౌన్ లోకి వెళ్లబోతోంది. ఢిల్లీకి వచ్చే 
దాదాపు 100కు పైగా రైళ్లను ఈ మూడు రోజుల్లో  రద్దు  
చేశారు. అలాగే విమాన రాకపోకలు సైతం రద్దు  చేశారు. 
సెంట్రల్ ఢిల్లీని పూర్తిగా శత్రు దుర్భేద్యంగా మార్చేశారు. 
కేవలం సెంట్రల్ ఢిల్లీలో నివసించేవారు మినహా మిగిలిన 
వారెవరిని సెంట్రల్ ఢిల్లీలోకి అనుమతించడం లేదు. దే-
శాధినేతల వాహనాల రాకపోకలకు ఎలాంటి ఆటంకం 
లేకుండా ఉండేందుకే ఈ మూడు రోజులపాటు ఆంక్షలు 
విధించినట్లు  అధికార వర్గా లు వెల్లడించాయి.

మూడో పెళ్లి  చేసుకున్న హరీష్ సాల్వే

అద్దె  భ‌వ‌నాల్లోనే  అంగ‌న్‌వాడీలు

కడెం ప్రాజెక్టు కు భారీ వరద

టైమ్‌ కోసం వేచిచూశా!
ఇటీవల ప్రకటించిన జాతీయ అవార్డుల్లో   ‘మిమీ’ చిత్రానికి ఉత్తమ నటిగా అవార్డు ను గెలుచుకుంది కృతిసనన్‌. ‘గంగూబాయి 
కతియావాడి’ చిత్రంలో నటించిన అలియాభట్‌తో కలిసి ఆమె ఈ అవార్డు ను పంచుకుంది. కెరీర్‌ తొలినాళ్లలో తాను ఎన్నో అవ-
మానాలను ఎదుర్కొన్నప్పటికి.. ఏ రోజూ నిరుత్సాహపడకుండా సరైన సమయం కోసం వేచి చూశానని పేర్కొంది కృతిసనన్‌. 
మోడలింగ్‌లో అడుగుపెట్టిన తొలి రోజుల్లో  ఓ కొరియోగ్రాఫర్‌ దురుసుగా ప్రవర్తించడంతో బోరున ఏడ్చానని, ఆ రోజులు తనకు 
ఇంకా గుర్తున్నాయని కృతిసనన్‌ చెప్పుకొచ్చింది. ఆమె మాట్లా డుతూ ‘అవి కెరీర్‌ తొలి రోజులు. ఒక షో రిహార్సల్స్‌ కోసం హైహీల్స్‌ 
వేసుకొని గడ్డిలో నడుస్తున్నా. అక్కడ నేల సమతలంగా లేకపోవడంతో సరిగ్గా  నడవలేకపోయా. అక్కడే ఉన్న కొరియోగ్రాఫర్‌ 
నాతో దురుసుగా ప్రవర్తించింది. దాంతో నాకు కన్నీళ్లు  ఆగలేదు. ఆ సంఘటన తర్వాత మరింత ధృడ సంకల్పంతో ఇండస్ట్రీలో 
ప్రయత్నాలు ప్రారంభించాను. నా విజయాలతోనే అలాంటి వారికి బుద్ధి చెప్పాలనుకున్నా. ఇప్పుడు నా టైమ్‌ వచ్చింది. నాడు 
విమర్శించిన వారే ఇప్పుడు అభినందనలు తెలుపుతున్నారు. నా దృష్టిలో అదే నిజమైన విజయం’ అని పేర్కొంది.

మనలో ఒకడి కథ
‘ఈ సినిమాలో నేను మనోరంజన్‌ అనే పాత్ర పోషించాను. అతను మనలో ఒకడిగా ఉంటాడు. ఓ టౌన్‌ నుంచి నగరానికి వెళ్లిన అతను తన 
కాలేజీలో ఎలాంటి రూల్స్‌ తీసుకొచ్చాడు? ఈ క్రమంలో ఏం జరిగిందన్నది తెలుసుకోవాలంటే ‘రూల్స్‌ రంజన్‌’ చూడాల్సిందే’ అన్నారు 
కిరణ్‌ అబ్బవరం. ఆయన కథానాయకుడిగా రత్నంకృష్ణ దర్శకత్వంలో తెరకెక్కిస్తు న్న ఈ చిత్రాన్ని దివ్యాంగ్‌ లవానియా, మురళీకృష్ణ 
నిర్మిస్తు న్నారు. నేహాశెట్టి కథానాయికగా నటిస్తు న్నది. ప్రముఖ నిర్మాత ఏ.ఎం.రత్నం సమర్పకుడిగా వ్యవహరిస్తు న్నారు. ఈ నెల 28న 
ప్రేక్షకుల ముందుకురానుంది. ఈ సందర్భంగా సోమవారం ఏర్పాటు చేసిన సమావేశంలో ఏ.ఎం.రత్నం మాట్లా డుతూ ‘పాటలు హిట్ట -
యితే సినిమా దాదాపుగా సక్సెస్‌ అయినట్లే. ఈ చిత్రానికి అమ్రిష్‌ అద్భుతమైన సంగీతాన్నందించాడు. వినోదమే ప్రధాన బలంగా ఈ 
సినిమా అందరిని ఆకట్టుకుంటుం ది’ అన్నారు. ఆద్యంతం చక్కటి వినోదంతో ఇంటిల్లిపాదిని అలరించే చిత్రమిదని దర్శకుడు రత్నంకృష్ణ 
తెలిపారు. వినోదాత్మక అంశాలతో పాటు కథలో కొత్తదనం ప్రేక్షకులను మెప్పిస్తుం దని నిర్మాతలు పేర్కొన్నారు.

శ్రీదేవి 
పాట రీమిక్స్‌

హ ృతిక్‌ శౌర్య, తాన్వీ నేగి జంటగా నటిస్తు న్న సినిమా 
‘ఓటు’. ‘చాలా విలువైనది’ అనేది ఉపశీర్షిక. ఫ్లిక్‌నైన్‌ స్టూడి -

యోస్‌ నిర్మాణంలో రవి దర్శకత్వం వహిస్తు న్న ఈ సినిమాలో 
కె.రాఘవేంద్రరావు క్లా సిక్‌ ‘పదహారేళ్ల వయసు’ సినిమాలోని 

‘సిరిమల్లెపువ్వా..’ పాటను సింగర్‌ సునీత పాడగా రీమిక్స్‌ 
చేశారు. ఆ పాటను కె.రాఘవేంద్రరావు లాంచ్‌ చేశారు. 

ఈ పాటలో తాన్వీ నేగి అద్భుతంగా నటించిందని, ఈ 
పాట సినిమాకు హైలైట్‌గా నిలుస్తుం దని దర్శకుడు 

నమ్మకం వ్యక్తం చేశారు. ఈ సినిమాకు కెమెరా 
రాజశేఖర్‌, సంగీతం అగస్త్య.

హీరోగా ఎంట్రీ సన్నీ డియోల్‌ కొడుకు.. 
బాలీవుడ్ హీరో సన్నీ డియోల్‌, అమీషా పటేల్ ప్రధాన పాత్రలో వ‌చ్చిన చిత్రం ‘గదర్‌-2’.  ఈ సినిమా బాక్సాఫీస్‌ను ఊచకోత కోస్తూ 
అత్యంత వేగంగా ఐదొందల కోట్ల వసూళ్లను సాధించిన చిత్రంగా రికార్డు  సృష్టించింది. ఇక ఒకవైపు సన్నీ డియోల్ గ‌ద‌ర్ 2తో 
బాక్సాఫీస్‌ను ఊచకోత కోస్తుంటే.. మ‌రోవైపు డియోల్ వంశం నుంచి మూడో త‌రం న‌టుడిని రంగంలోకి దింపారు. సన్నీ డియోల్ 
కొడుకు రాజ్‌వీర్ డియోల్‌, పలోమా థాకేరియా డెబ్యూగా ఎంట్రీ ఇస్తున్న మూవీ ‘దొనో' అవినాష్ ఎస్ బర్జా త్య ఈ సినిమాకు ద‌ర్శ-
‌క‌త్వం వ‌హిస్తున్నాడు. ఇప్ప‌టికే ఈ మూవీ నుంచి వ‌చ్చిన ఫ‌స్ట్ లుక్, టీజ‌ర్‌లు ప్రేక్ష‌కుల‌ను విప‌రీతంగా ఆక‌ట్టు కున్నాయి. తాజాగా 
ఈ చిత్రం నుంచి మేక‌ర్స్ ట్రైల‌ర్ విడుద‌ల చేశారు. ట్రైల‌ర్ గ‌మ‌నిస్తే.. ఒక ఫ్రెండ్ పెళ్ళిలో కలుసుకున్న రాజ్‌వీర్ డియోల్‌, పలోమా 
మొద‌ట గొడవ ప‌డి త‌రువాత‌ ప్రేమలో పడతారు. చివరికి వారు కలుస్తారా లేదా అనేది సినిమా చూస్తేనే తెలుస్తుంది. రోమాంటిక్ 
జాన‌ర్‌లో రానున్న ఈ మూవీని రాజశ్రీ ప్రొడక్షన్స్, జియో స్టూ డియోస్ బ్యాన‌ర్‌పై కమల్ కుమార్ బర్జాత్యా , దివంగత రాజ్‌కుమార్ 
బర్జాత్యా , అజిత్ కుమార్ బర్జాత్యా  నిర్మిస్తున్నారు. ఈ సినిమాను అక్టో బరు 05న ప్ర‌పంచ‌వ్యాప్తంగా విడుద‌ల చేయ‌నున్నారు.

‘బంబై మేరీ జాన్’ 
స్ట్రీమింగ్ ఎప్పుడంటే

బాలీవుడ్ సీనియ‌ర్ న‌టుడు కేకే మీనన్, అవినాష్ తివారీ 
ప్ర‌ధాన పాత్రల్లో  న‌టిస్తున్న తాజా వెబ్ సీరిస్ బంబై మేరీ జాన్. 
షుజాత్ సౌదాగ‌ర్ ద‌ర్శ‌క‌త్వం వ‌హిస్తున్నాడు. అమెజాన్ ప్రైమ్ 
వీడియోలో స్ట్రీమింగ్ కానుంది. ఇప్ప‌టికే ఈ వెబ్‌సిరీస్ నుంచి 
ఫ‌స్ట్ లుక్, గ్లింప్స్ విడుద‌ల చేసిన మేక‌ర్స్ తాజాగా ఈ వెబ్‌సి-
రీస్ ట్రైల‌ర్ విడుద‌ల చేశారు. ట్రైల‌ర్ గ‌మ‌నిస్తే.. 1960లో 
బాంబేలో పోలీసుల‌కు, గ్యాంగ్‌స్ట‌ర్స్‌కు మ‌ధ్య‌ జ‌రిగిన సంఘ-
‌ట‌న‌ల ఆధారంగా తెరకెక్కినట్లు  తెలుస్తుంది. క్రైమ్ డ్రామాగా 
తెర‌కెక్కుతున్న ఈ సిరీస్‌ను ఎక్సెల్ మీడియా & ఎంటర్‌టై-
న్‌మెంట్ నిర్మిస్తుంది. ఇదిలా ఉండ‌గా.. ఈ వెబ్‌సిరీస్‌కు 
సంబంధించి స్ట్రీమింగ్ తేదీని మేక‌ర్స్ అనౌన్స్ చేశారు. సెప్టెం-
బ‌ర్ 14 నుంచి బాంబై మేరీ జాన్ ప్రైమ్ వీడియోలో స్ట్రీమింగ్ 
కానున్న‌ట్లు  ప్ర‌క‌టించారు.  10 ఎపిసోడ్‌లుగా రానున్నా ఈ 
సిరీస్‌లో కృతికా కమ్రా, నివేదిత భట్టా చార్య, అమైరా దస్తూర్ 
ప్ర‌ధాన పాత్ర‌లు పోషిస‌స్తున్నారు.




